BOSNA I HERCEGOVINA 

Ministarstvo civilnih poslova 

Na osnovu člana 8. Zakona o ministarskim imenovanjima, imenovanjima Vijeća ministara i drugim imenovanjima Bosne i Hercegovine («Službeni glasnik BiH», broj 37/03), člana 6. Odluke o početku rada i utvrđivanju sjedišta Agencije za razvoj visokog obrazovanja i osiguranje kvaliteta («Službeni glasnik BiH», broj 10/08) i Odluke o utvrđivanju kriterija za izbor i imenovanje članova Upravnog odbora Agencije za razvoj visokog obrazovanja i osiguranje kvaliteta, broj: 01-02-2-977-3-MP/08 od 21.05.2008. godine, Ministarstvo civilnih poslova Bosne i Hercegovine  r a s p i s u j e 

JAVNI  KONKURS 
za izbor i imenovanje članova Upravnog odbora
  Agencije za razvoj visokog obrazovanja i osiguranje kvaliteta
Članovi Upravnog odbora Agencije za razvoj visokog obrazovanja 

i osiguranje kvaliteta ........................................ 10 članova 
   U Upravni odbor Agencije koji ima deset članova - biraju se po tri člana iz sva tri konstitutivna naroda i jedan član iz reda ostalih, od kojih je najmanje 50% članova sa akademskim zvanjem redovnog profesora univerziteta. 

   Članove Upravnog odbora Agencije imenuje Parlamentarna skupština BiH  na period od tri godine s mogućnošću reizbora, pod uvjetom da se inicijalno imenovanje provede u fazama, tako da svake godine jedna trećina članova bude reizborna, ili ponovo imenovana. 
Kako se Upravni odbor Agencije imenuje prvi put nakon osnivanja Agencije – prvo imenovanje članova Upravnog odbora Agencije obaviće se na periode kako slijedi: 
   - tri (3) člana Upravnog odbora imenovaće se na period od godinu dana (po jedan član 
     iz reda konstitutivnih naroda) 
   - tri (3) člana Upravnog odbora imenovaće se na period od dvije godine (po jedan član 
     iz reda konstitutivnih naroda) 

   - četiri (4) člana Upravnog odbora imenovaće se na period od tri godine (po jedan član 
     iz reda konstitutivnih naroda i jedan član iz reda ostalih).
         Svako sljedeće imenovanje članova Upravnog odbora Agencije vršiće se na period 
     od tri godine.
1. Nadležnost Upravnog odbora  Agencije
· Upravni odbor upravlja Agencijom. Bliže nadležnosti Upravnog odbora utvrđuju se Statutom Agencije. 

2. Opći uvjeti
Kandidat za člana Upravnog odbora Agencije mora ispunjavati sljedeće opće uvjete:
   -  da je državljanin Bosne i Hercegovine, stariji od 18 godina,
· da nije otpušten iz državne službe u institucijama Bosne i Hercegovine, odnosno entiteta kao rezultat disciplinske mjere, u periodu od tri godine prije dana  objavljivanja upražnjene pozicije,

· da protiv njega nije pokrenut krivični postupak za krivično djelo za koje je predviđena kazna zatvora tri i više godina ili da mu nije izrečena zatvorska kazna za krivično djelo učinjeno s umišljajem u skladu s krivičnim zakonima u Bosni i Hercegovini, 

· da se na njega ne odnosi član IX 1. Ustava Bosne i Hercegovine.
3. Posebni uvjeti
   Pored općih uvjeta kandidat za člana Upravnog odbora Agencije mora ispunjavati i   sljedeće posebne uvjete, i to: 

      - visoka stručna sprema (VII stepen obrazovanja) – akademsko zvanje redovnog 

        profesora univerziteta je uvjet za najmanje pet (5) članova Upravnog odbora 

        Agencije,
      - znanje engleskog jezika, 

      - iskustvo u aktivnostima evropskog područja visokog obrazovanja, posebno 

        evropskih standarda za ocjenu i reviziju kvaliteta i planiranja razvoja visokog
        obrazovanja,  

     -  iskustvo u reformi sistema visokog obrazovanja u BiH. 
4.  Potrebni dokumenti 

    Uz prijavu na javni konkurs kandidat je dužan priložiti: 

1. biografiju sa izjavom o nacionalnom opredjeljenju, adresom i kontakt telefonom, 

2. ovjerenu kopiju lične karte izdate od strane CIPS-a,

3. uvjerenje o državljanstvu BiH (ne starije od 6 mjeseci), 
4. ovjerenu kopiju fakultetske diplome (nostrifikovanu diplomu, ukoliko fakultet nije završen u BiH ili je diploma stečena u nekoj drugoj državi nakon 6.4.1992. godine), odnosno dokaz o akademskom zvanju redovnog profesora univerziteta, 
5. dokaz o znanju engleskog jezika,
6. potpisanu izjavu sa detaljnim navođenjem sadržaja vlastitog iskustva u aktivnostima evropskog područja visokog obrazovanja, posebno evropskih standarda za ocjenu i reviziju kvaliteta i planiranja razvoja visokog obrazovanja, 

7. potpisanu izjavu sa detaljnim navođenjem sadržaja vlastitog iskustva u reformi sistema visokog obrazovanja u BiH, 

8. dokaz da se protiv njega ne vodi krivični postupak (ne starije od 3 mjeseca), 

9. izjavu da nije otpušten iz državne službe u institucijama BiH, odnosno entiteta kao rezultat disciplinske mjere u periodu od tri godine prije dana objavljivanja upražnjene pozicije (ovjerena od strane nadležnog organa), 

10. izjavu da se na njega ne odnosi član IX 1. Ustava BiH (ovjerena od strane nadležnog organa). 
   Dokumenti se dostavljaju u originalu ili ovjerenoj kopiji. 

Napomena - dokumenti priloženi uz prijavu na javni konkurs neće se vraćati  kandidatima, s obzirom na odredbe člana 16. Zakona o ministarskim imenovanjima, imenovanjima Vijeća ministara i drugim imenovanjima Bosne i Hercegovine.

5. Ostale napomene   
   Komisija za izbor, koju imenuje ministar civilnih poslova posebnom odlukom, će sprovesti proceduru u skladu sa Zakonom o ministarskim imenovanjima, imenovanjima Vijeća ministara i drugim imenovanjima Bosne i Hercegovine.

Svi kandidati sa liste sa užim izborom bit će pozvani na intervju od strane Komisije za izbor. 

Prije intervjua svaki kandidat je dužan Komisiji za izbor dati podatke o ranijim neposrednim rukovodiocima od kojih se mogu dobiti preporuke i informacije o kandidatu, te popuniti obrazac – izjavu u kome će iznijeti bilo koje pitanje koje bi moglo dovesti do sukoba interesa u slučaju da dođe do njegovog imenovanja. 
Nakon obavljenog intervjua Komisija za izbor će ministru civilnih poslova dostaviti listu uspješnih kandidata, koju će ministar civilnih poslova dostaviti Vijeću ministara na utvrđivanje. 
Vijeće ministara će prijedlog liste kandidata za članove Upravnog odbora Agencije dostaviti Parlamentarnoj skupštini BiH na odlučivanje. 
6. Podnošenje prijava 

Javni konkurs se objavljuje u «Službenom glasniku BiH», «Službenom glasniku Brčko Distrikta BiH» i dnevnim novinama: «San», «Glas Srpske« i «Dnevni list». 

Javni konkurs ostaje otvoren 21 dan od dana zadnjeg objavljivanja u dnevnim novinama, odnosno «Službenom glasniku BiH» ili «Službenom glasniku Brčko  Distrikta BiH».  

Prijave sa traženim dokumentima dostavljaju se lično ili preporučenom pošiljkom, 

na adresu:  

Ministarstvo civilnih poslova Bosne i Hercegovine 

71000 Sarajevo, Trg BiH broj 1, sa naznakom

«Javni konkurs za članove Upravnog odbora Agencije za razvoj 

visokog obrazovanja i osiguranje kvaliteta »

Neblagovremene, nepotpune i neuredne prijave neće se uzeti u razmatranje. 

